
	

	

 
 

 
 
 
La Mostre: Furlan, lenghe de Europe, in esposizion a Merêt di Tombe 
In ocasion de Setemane de culture furlane, scree ai 10 di Mai aes 20.30 
 
 
 
 
La mostre “Furlan, lenghe de Europe”, promovude de ARLeF (Agjenzie Regjonâl pe 
Lenghe Furlane) e curade dal diretôr de Agjenzie William Cisilino, e fasarà tape a Merêt di 
Tombe, tacant des 20.30 dai 10 di Mai, cuant che e sarà screade inte suaze dai 
apontaments organizâts de Societât Filologjiche Furlane in ocasion de “Setemane de 
culture furlane”. Dopo Brussel, li che e je stade presentade pe prime volte, Teramo, Udin e 
Sapade (dulà che e je restade esponude in ocasion de Fieste de Patrie dal Friûl), cumò la 
mostre - componude di 14 panei cun tescj par furlan e par inglês che a ilustrin la storie, la 
culture, la comunicazion e la politiche linguistiche metude in vore intal teritori furlanofon de 
regjon - e ven proponude inte localitât dal Friûl di Mieç. Inte Sale Consiliâr dal Municipi (in 
vie Divisione Julia 8), la mostre si visitarà a gratis fin ai 19 di Mai, in chescj oraris: di lunis 
a vinars, des 10.00 aes 12.00 e, di joibe, ancje des 16.00 aes 18.00. 
 
 
 
 
Udin, ai 5 di Mai dal 2017 
 


